
Эссе: «Мен және менің мамандығым»

Өз мамандығымды таңдауыма, менің өмірімде ең алғаш тәрбие берген адамдар ықпал етті. Бала кезімде барған балабақшаны еске алғанда , күнделікті мені қарсы алған тәрбиешілердің ізгі көздерін ұмытар емеспін. Олардың жақсылығы мен мейірімділігі мәңгі менің жүрегімде қалды. Менің алғашқы тәрбиешім, менің әпкем С.Қ Хаймульдинова болатын, ол мені ешқашан да басқа балалардан бөліп жармады, барлық балаларды бірдей жақсы көріп, тәрбие берді. Әпкемнің жұмысын бақылай отыра, тәрбиеші қызметі қызықты деген ой қалыптасты. Мүмкін сол себептен тәрбиеші болу арманы пайда болды. Осы сәттен бастап, өзіме балаларға жақсы тәрбие бере алатын адам   болу мақсатын қойдым.
Мектепке барған кезімде, балабақша және бастауыш сыныптағыдай бір ғана адам білім бермей, бірнеше ұстаздың алдынан өткендіктен, мұғалім мамандығы да мені қызықтырған болатын.
Өмірлік жолымды таңдау кезі келгенде бір жағынан өз қызығушылығым болса, екінші жағынан анамның қалауы болатын мұғалім мамандығын таңдадым. «Қазақ тілі мен әдебиет» мамандығына ПМПИ-ның жоғары білім берудің кәсіптік оқу бағдарламасын толық меңгеріп шықтым, дегенмен өмірдің ағынымен балабақшаға тәрбиеші болып орналастым. Балабақшада ғана өзімнің бала кезімдегі арманымның орындалғанын сезіндім. Алғашқы тәрбиешінің жолын қуып, балаларды тәрбиелеген кезде оның көптеген істерінің даналығын түсіндім. Балалардың күнделікті құшақ жая сені қарсы алуы, олардың мөлдіреген көздерін көрген кезден, балаларға қажет екенінді түсінесін. Олардың пәк жүрек махаббатының құпиясы қарапайым: олар ақпейілді және ашық, жарқын жүзді күлімдеуімен «Ал сіз ертең келесіз бе?» деген сөздері мен үшін ең жақсы сыйлық.
Әрбір тәрбиеші өз бойында «сабыр», «мейірім», «сүйіспеншілік» қасиеттеріне ие болу керек. Мен бұл балалармен туысқандық қарым-қатынаста болмасам да, «менің балаларым» деп әңгімелеп, олардың күнделікті жетістіктеріне қуанып отырамын. Мен осы кәсіби жолымды дұрыс таңдағаныма көз жеткіздім.

